
Fundargerð 7. fundar  
Verkefnastjórnar hjúkrunarheimilisins að Sólvangi. 

Árið 2020, kl. 12 fimmtudaginn 26. nóvember 2020. Fundurinn var haldinn á fyrstu hæð gamla Sólvangs.  

Mættir: Helga Ingólfsdóttir, formaður, Lovísa Traustadóttir, Elísabet Valgeirsdóttir, Þórdís Kristinsdóttir 

Bakkmann, Sigurður Þ. Ragnarsson, Sigurður Haraldsson, sviðsstjóri umhverfis- og skipulagssviðs og 

Rannveig Einarsdóttir, sviðsstjóri fjölskyldu- og barnamálasviðs sem ritaði fundargerð. 

 

1. Fundurinn fór fram á fyrstu hæð gamla Sólvangs þar sem eru starfrækt 14 rýma dagdvöl auk þess 

sem fyrirhugað er að reka 12 rýma heilabilunardagþjálfun í rýminu. Fulltrúar í verkefnastjórn auk 

Smára og Halldórs verkefnastjóra hófu fundinn á skoðun á vettvangi. Sigurður Haraldsson, 

sviðsstjóri umhverfis- og skipulagssviðs fór yfir minnisblað varðandi framkvæmdir á jarðhæð 

Sólvangs.  Vinnan við Sólvang fór að stað að mestu á árinu og var búið að forhanna aðstöðuna og 

gera kostnaðaráætlun.  Strax í upphafi þegar lagnir voru skoðaðar kom í ljós að lagnir í grunni 

voru ónýtar sem kallaði á aukakostnað um 30 m.kr. sem hækkaði áætlaðan kostnað í 283 m.kr. 

Þá hægðist á framkvæmdinni vegna Covid-19. Verkefnið breyttist á framkvæmdatíma úr tveimur 

verkþáttum í 5: 1. Verkefni með ríkiseignum, lagnir, rafmagn og afmörkun rýma milli eignarhluta. 

2 Endurnýjun grunnlagna. 3. Eldhús og kjallari. 4. Almenna dagdvölin. 5. Sérstaka dagvölin. 

Jafnframt þurfi að færa mæðraverndina upp á 2. hæð gamla Sólvangs og halda þeirri starfsemi 

gangandi á sama tíma og framkvæmdir áttu sér stað á jarðhæð. Heildarkostnaður í dag er um 

280-290 m.kr. og eftir er að fá endurgreiðslu frá framkvæmdasjóði aldraðra þannig að 

heildarverkefnið er innan fjárheimilda og áætlunar.  Um sömu hönnuði er að ræða og hönnuðu 

nýja hjúkrunarheimilið að Sólvangi. 

  

2. Stefnt er að því að Sóltún reki sérhæfðu dagdvölina eins og þá almennu og hjúkrunarheimilið og 

er talið faglegra og fjárhagsleg hagkvæmt að sami rekstraraðili sé á svæðinu.  

 

 

3. Hönnunar- og verkáætlun, Sólvangur 3. og 4. hæð.  

Heilbrigðisráðuneytið hefur sett fram nýjar hugmyndir varðandi rekstur hússins og hafa 

bæjaryfirvöld tekið vel í að skoða nánar þær hugmyndir sem ganga út á það að 11 hjúkrunarrými 

verði á annarri hæð hússins og 39 hvíldar- og endurhæfingarrými verði á þriðju og fjórðu hæð. 

Bæjaryfirvöld eiga í viðræðum við fulltrúa heilbrigðisráðuneytisins varðandi kostnaðarhlutdeild í 

endurbótum á húsinu þannig að þessar hugmyndir geti orðið að veruleika sem gætu, ef vel 

gengur, að geta orðið í lok næsta árs. Hugmyndir ráðuneytisins falla vel að stefnumörkun í 

málefnum eldri borgara og ættu að styðja þjónustu og búsetu eldri borgara í heimahúsum. 

 

Fundi slitið kl. 13.  

 



 
 
 
 

 


